Becir Dzaka

Staje pomoglo prihvatanju perzijske
knjiZevnosti u Bosni i Hercegovini

Rezime

Iako nije bilo nikakvih direktnih kontakata izmedu naroda Bosne i Hercegovine i
Irana, uticaji iranske civilizacije kod nas po¢inju jo§ prije dolaska Turaka, $irenjem
manihejstva da bi se sa¢uvali i nastavili da postoje u novomanihejskim u¢enjima
bogumila. Kasnije, nakon dolaska Turaka i prihvatanja islama u ovim krajevima
ti uticaji su obnovljeni i sa¢uvani kroz razne sufijske i derviske redove.
Uporedo s razvojem tesavvufa ¢ijem Sirenju su pogodovale upravo te iranske crte
u manihejskoj i novomanihejskoj tradiciji u Bosni i Hercegovini, razvijala se i
knjizevnost tesavvufskog usmjerenja. Ostaci neomanihejske tradicije kao konti-
nuitet iranske tradicije u BiH bili su vrlo znacajan faktor za prihvatanje izvorne
islamske knjizevnosti na perzijskom jeziku kao i za brzi razvoj knjizevnosti na
perzijskom jeziku u na$im krajevima, tako da je bilo viSe autora koji su pisali na
perzijskom jeziku, a porijeklom iz nasih krajeva.

stori¢ari koji su tragali za uticajima perzijske knjizevnosti na Balkanu
pomalo su iznenadeni izuzetnim prihvatanjem perzijske knjizevnosti i
nastankom knjizevnosti na perzijskom jeziku u Bosni i Hercegovini ve¢ u
16. vijeku, posebno i stoga $to nije bilo nikakvih direktnih kontakata izmedu
naroda Bosne i Hercegovine i Irana. Medutim, putevi kojim su dolazili uticaji

perzijske knjizevnosti i teren za nastanak i razvoj knjiZevnosti na perzijskom
jeziku u Bosni i Hercegovini bili su utrti i pripremljeni jo§ u stolje¢ima prije
dolaska Turaka i islama u Bosnu i Hercegovinu. Izmedu ostalog, i rasprosti-
ranjem iranske tradicije posredstvom manihejskih i novomanihejskih u¢enja
u na$im krajevima. Uticaji iranske civilizacije na Balkanu, odnosno u Bosni i
Hercegovini, dakle, djelomi¢no su ostvareni posredstvom manihejaca, posebno
zahvaljujudi postojanju i djelovanju neomanihejskih sekti, posebno bogumila.

Poznato je da se Mani pojavio u Iranu sredinom III vijeka. On je sa
svojim udenjima nastojao da uspostavi univerzalnu religiju koja bi bila prihva-
¢ena u ¢itavom svijetu. U tome nastojanju, on je, zadrzavajudi osnove iranskog
dualizma, u svom sinkreti¢ckom uc¢enju prihvatio i sintetizirao odredena
ucenja zoroastrizma, budizma i hri$¢anstva. Uéenja iz ovih religijskih sistema
Mani je unio u svoj sistem, ne u njihovom prvobitnom obliku, nego im je dao
novi, univerzalniji smisao. Za razliku od religija iz kojih je bastinio, Mani je
smatrao da sav materijalni svijet, odnosno ovosvjetski vid Zivota u svim svojim
fizickim pojavnostima ne potjece od nac¢ela dobra, od dobrog boga, nego od
nacela zla. Mani tvrdi da prvi ljudi, Adam i Eva, kao materijalne pojavnosti,
potje¢u od predstavnika zlog na¢ela Ahrimena, ali da je u njima zarobljena
Cestica, iskra bozanske svjetlosti koja ¢ini esenciju, sustinu ¢ovjeka. Upravo
zahvaljujudi toj iskri ¢ovjek posjeduje i neke elemente bozanske prirode. Spas
¢ovjeka uslovljen je oslobadanjem ove bozanske iskre iz okova materijalnosti
ljudskog tijela, tj. oslobadanjem bozanskih elemenata iz materijalnosti svijeta.
Covjekova bit ¢e se na taj nadin spasiti od zaborava u koji je privremeno bila
pala mijesanjem sa tijelom, tj. sa materijom. “Ogledalo duse sa sebe ¢e o¢istiti
nepozeljnu patinu tjelesnosti”, veli Mani. Prema uc¢enjima Manija, ono $to je
na ovom svijetu za zivotinjsku prirodu ljudske duse drago i slatko, ustvari je
ni$tavno i nepreporudljivo. Izmedu ostalog, to je brak, radanje potomstva,
zadovoljavanje tjelesnih strasti, borba za vlast, za slavu, imetak i sl. Ovo su sve
mamci i zamke pomo¢u kojih Arhimen Zeli da u okovima zadrzava svjetlost
bozanskog porijekla i da joj na taj na¢in onemogud¢i da se kona¢no oslobodi
materijalnosti.

Maniheizam se ubrzo poslije smrti njegova osnivaca (umro 273.) prosirio
nadosta $irokom prostoru izmedu Tigrisa i Atlantskog okeana. Ali se susreoisa
zestokim otporom i progonima od strane rimskih imperatora, posebno Diokle-
cijana. Ovi progoni bili su toliko Zestoki i sveobuhvatni da ve¢ sredinom petog
vijeka maniheizam u svom prvobitnom, izvornom obliku biva iskorijenjen iz

Zapadne Evrope. Ipak ¢e se i poslije takvih progona manihejska u¢enja i dalje
saCuvati i tinjati u Evropi, posebno juznoj i na Balkanu, nekoliko stotina godina,
izbijaju¢i na vidjelo u novopojavnim oblicima. Ta u¢enja prenosili su i ¢uvali
pripadnici raznih sekti, kao $to su patareni, katari, bogumili i dr. koje nau¢nici
nazivaju zajedni¢kim imenom-novomanihejske sekte. Prvi pisani pomen o
bogumilima u Bosni datiran je 1119. godine u pismu Vukana Nemanji¢a papi
Inoéentiju Il u kome mu se zali da su u Bosni Ban Kulin i odredeni broj gradana
prisli katarskoj herezi. Vjerovanja i dogme bogumila u sustini se malo razlikuju
od manihejskih. U specifi¢nim uslovima Bosne, koja se nalazila prikljestena
izmedu interesa Zapada i Istoka, posmatrajuéi da je ono posluzilo kao sredstvo
okupljanja svih drustvenih snaga u Bosni koje su se odupirale katoli¢koj crkvi
i hegemonisti¢ckim teznjama sa sjeverozapada kao i isto¢nohris¢anskoj crkvi i
aspiracijama za politickom prevlas¢u nad Bosnom od strane krugova koje je
ta crkva podrzavala. U tome se, manje-vie, sve do dolaska Turaka i uspijevalo.

Ne ulazedi u raspravu o na¢inu i obimu $irenja islama u Bosni i Hercegovini,
zna se da su vjernici “bosanske crkve” ili bogumilski heretici poistovjeéivali
turskog sultana Mechmeda Fatiha sa obeéanim Faraklitom, spasiocem, koji
¢e ih osloboditi od nasrtaja i sa Istoka i sa Zapada. U vezi s takvim raspolo-
zenjem stanovnika Bosne, interesantan je i indikativan slucaj koji se desio
na vizantijskom dvoru kada su osmanlijski Turci zauzeli veéi dio Male Azije.
Kada je Vizantijskom carstvu zaprijetila neposredna opasnost od osmanskih
Turaka, car je predlagao da se zatrazi pomo¢ od Rima. Medutim, dvorski
velikodostojnici, a da i ne govorimo o raspoloZenju drugih, odgovorili su caru
da ¢e radije prihvatiti turski turban nego kardinalski $esir rimskog pape. Oko
Sirenja islama u Bosni i drugim krajevima, ne treba zaboraviti ni tolerantnost
islama i njegovu otvorenost za etnicka i lokalna kulturna nasljeda, zatim vrlo
brzu prilagodljivost novim uslovima sto je ostavljalo mogué¢nost priblizavanja
islama drugim religijama i civilizacijama izmedu ostalog i za priblizavanje
islama bosanskoj ili bogumilskoj crkvi ¢ija su porijekla sa istog geografskog i
civilizacijskog miljea i naslanjaju se na istu kulturnu bastinu. Ta je ¢injenica
omogucavala bosanskim prozelitima da sasvim ne odbace i ne zaborave mnoge
elemente bogumilske religije i tradicije. Ima podataka iz kojih se vidi da je sve
do polovine 19. vijeka u Bosni bilo kriptobogumila.

Da li je nestankom bogumilstva prestalo zra¢enje elemenata iranskog
civilizacijskog kruga u Bosni i Hercegovini? Ne, nikako. Turci su od Iranaca
primili islam u koji su unijeli dosta elemenata svoje civilizacije. “Islam se

koristio iranskom tradicijom i preuzimao iz nje, mozda ne direkeno, nego
indirektno, posredstvom jevrejske vjere, misticizma i manihejstva’, pise Jak
Duchesne Guillemen u svojoj knjizi “La Religion de I’ Iran Antique”. Islamska
nauka i filozofija, ili misaonost uopste, za svoj vrhunski uspon u velikoj mjeri
ima da zahvali iranskim naué¢nicima. Farabi, Zekerija Razi, Ibn Sina, Biruni
i veliki broj drugih iranskih nau¢nika na polju nauke i filozofije sjedinili su
iransku i neiransku tradiciju sa uéenjima islama i dali svijetu novu nauku i
filozofiju. Takva nauka i filozofija sa naglaenim uticajima iranskog kulturnog
nasljeda stigla je u Bosnu posredstvom Turaka. Tim putem su iranska tradicija
i civilizacija, po drugi put, sada samo u drugom islamskom ruhu, pocele da
zapljuskuju civilizaciju naroda Bosne i Hercegovine i da se sa odredenim svojim
elementima ugraduju u nju, $to je narodito uo¢ljivo kod islamiziranog dijela
stanovni$tva Bosne i Hercegovine. Zato i kazemo da turska osvajanja i $irenje
islama medu stanovni$tvom Bosne i Hercegovine nisu prekinuli postojanje
nego, $tavise, znacila su novi period prodiranja i zradenja iranske tradicije u
nasim krajevima. To je pomoglo da perzijska knjizevnost zatekne u Bosni i
Hercegovini pripremljen teren za prihvatanje djela perzijske knjizevnosti i za
nastajanje novih djela na perzijskom jeziku koje su pisali nasi autori.

KnjiZzevnost na perzijskom jeziku u Bosni i Hercegovini nosi pecat
tesavvufa koji se uveliko naslanja na iranske tradicije, zna¢i tradicije koje
stoje pod jakim uticajem manihejskih ué¢enja. “Danas je vedina nau¢nika i
istrazivaca shvatila da osnovi tesavvufa nisu uzeti iz Indije niti iz neoplatonske
filozofije, nego da su mnoge osobine tesavvufa i tesavvufska u¢enja porijeklom
iz Irana’, pise Weekenz, profesor Univerziteta u KembridZzu. A Edvard Braun
u predgovoru u svojoj knjizi “Istorija iranske revolucije” piSe: “Na planu vjere
Iran je ¢ovjecanstvu dao Zoroastra iz ¢ije su vjere s razli¢itim intenzitetom
vr$ene kompilacije od strane judaizma, kr§¢anstva iislama. Zatim je dao Manija
¢ijom je zaslugom Iran postao centar neobiéne vjere koja je stolje¢ima prodirala
i vrsila uticaj u svijetu kr$¢anstva i islama”.

Kao $to je poznato osnovna postavka i tesavvufa kao i manihejstva je ista, a
to je daje ljudska dusa, ljudska sustina, odvojena od svog bozanskog praizvora
i da Zivot na ovom svijetu i sav mehanizam svijeta treba da sluzi kao sredstvo
za spasavanje i oslobadanje Bozanske iskre iz okova materije. Stalna teznja
duha, BoZanske iskre, jeste da se vrati svome Izvoru i da se u njemu utopi i
nestane kao jedinka, izgubi svoje osobine jedinke. Veliki sufijski pjesnik iz 13.
vijeka, Iranac Dzelaludin Rumi, poznat i kao Mevlana ili Mevlevi, odmah u

prologu svog velikog sufijskog spjeva Mesnevije na usta zeja, svirale, istrgnute
iz trstinjaka, na simboli¢an nadin saop$tava tu temu:

Svako ko se od izvora odvoji,
Ceka ¢asak da se njemu povrati.

Kadaznamo daje tesavvuf preplavljen u¢enjima starih iranskih vjeraidasu
najvele sufije porijeklom Iranci ili su pod jakim uticajem iranske tradicije, bi¢e
nam jasnije za$to su tesavvuf i perzijska knjiZzevnost tesavvufskog usmjerenja
nasli plodno tlo i pobornike u Bosni, zna¢i u sredini gdje su postojali jaki i
svjezi ostaci neomanihejske tradicije. Prema tome, kontinuitet duhovne iranske
tradicije u Bosni i Hercegovini jeste vrlo vazan faktor za prihvatanje izvorne
iranske knjizevnosti na perzijskom jeziku i za onako brzi i iznenadujuéi razvoj
knjiZevnosti na perzijskom jeziku u na$im krajevima. Jer, sustinski, iranske crte
umanihejskoj i neomanihejskoj tradiciji, koja je postojala u Bosni i Hercegovini,
odito su pogodovale za $irenje tesavvufa i derviskih redova u ovim krajevima,
atime iza prihvatanje i njegovanje knjizevnosti koja prati tesavvuf. Poznato je
da se na Istoku, posebno u Iranu, ustalio obi¢aj da se u stihu saopstavaju razne
nauke i ucenja, u ovom slucaju sufijska. Takav obi¢aj je prenesen i u Bosnu i
Hercegovinu. Jedan od prvih autora sufijske orijentacije u Bosni, po svoj prilici
pripadnik hurufijskog tarikata, bio je pjesnik poznat po nadimku Vahdeti, koji
je roden u Dobrunu kod Visegrada u 16. vijeku (umro 1597.). On je bio pod
jakim uticajem tesavvufskog u¢enja. Pjesnik nadimkom Vahdeti (Jedinstveni)
zeli da naglasi svoje ubjedenje i vjerovanje u Bozije jedinstvo. Nema sumnje da
korijeni ovakvog u¢enja Vahdetija podsjeéaju na u¢enja bosanskih bogumila
da je sve postojece nastalo iz Jednog jedinog Izvora. Njegovo uéenje vidi se iz
njegovih stihova na turskom jeziku, a kao karakteristi¢cne moZzemo izdvojiti
slijedede:

Kapljica u more kad stigne, nestane je,
Prestane biti kapljica i zove se sedam mora.

Ustvari, kapljica je voda, i tek odvojena od vode je kapljica.

I obratno, kada kapljica u vodu stigne, ponovo voda postane.
Dusa zaljubljenog je kapljica iz mora svjetlosti Bica bozijeg.

Kako do Voljenog stigne, nestane je.
Ako leptir Zeljan dana i poklonik ljubavi prema svjetlu,

Do svijece stigne, nestane u svjet[osz‘z’ vatre i s njom jedno postane.

Safvet-beg Basagi¢ i Hazim Sabanovi¢ u svojim radovima nabrajaju vise

autora koji su pisali na perzijskom jeziku, a porijeklom su iz nasih krajeva, $to

ovdje ne zelimo ponavljati. Pored duhovnih uticaja i tragova iranske tradicije,

u Bosni se osje¢a i susre¢e i uticaj materijalne iranske kuture. U mnogim grade-

vinama osjec¢aju se iranski uticaji. U Bosni se nalaze brojni ostaci mitraistic¢kih

bogomolja, a posebno su poznati nadgrobni spomenici, steéci, neomanihejske

sekte bogumila koji se nalaze po ¢itavoj Bosni i okolnim pokrajinama oko

Bosne i Hercegovine.

Na kraju jos jednom da istaknemo da uticaji iranske civilizacije kod nas

osjetnije pocinju Sirenjem manihejstva, da bi se sa¢uvali i nastavili da postoje

u novomanihejskim uc¢enjima bogumila, a kasnije nakon dolaska Turaka i

nakon prihvatanja islama u ovim krajevima, bili obnovljeni i sa¢uvani kroz

razne sufijske i derviske pokrete. ™

Bedir Dzaka

WHAT CONTRIBUTED TO THE ACCEPTANCE
OF PERSIAN LITERATURE IN BOSNIA AND HERZEGOVINA

Summary

Although Bosnians and Herzegovinians had no direct connections with Iran, the
influence of Persian civilization had been visible in this region long before the
Turkish conquest. This influence had been realised through Manichaeism, and
it was preserved and continued in Neo-Manichaean doctrine of the members of

“Bosnian Church”. After Turkish occupation and the acceptance of Islam these
influences were renewed through Sufi and dervish orders.

Together with the development of “tasawwuf” (Iranian traces found in
Manichaean and Neo-Manichaean tradition in Bosnia and Herzegovina
contributed to this development), the litareture of that kind was developing as
well. Traces of Neo-Manichacan tradition, as continuation of Iranian tradition,
in Bosnia and Herzegovina played important role in acceptance of the original
Islamic literature written in Persian, as well as in the quick development of the
literature in Persian language in our regions. There was alot of writers of Bosnians

descent who wrote in Persian. M

